
2018 жылғы 23 қараша 

 
Реттеу ортасы туралы  

 
2018 жылғы 2 шілдеде «Қазақстан Республикасының Ұлттық Банкі туралы» 

Қазақстан Республикасының Заңына Ұлттық Банкке ерекше реттеу режимін енгізу 
жөніндегі өкілеттіктер берген толықтырулар енгізілді.  

Ерекше реттеу ортасы (реттеу ортасы) – заңды тұлғалардың қаржы саласындағы 

және көрсетілетін төлем қызметтері саласындағы жобаларды қолданыстағы қаржы 

заңнамасын бұзу тәуекелінсіз пилоттық тұрғыдан жүзеге асыра алатын ортасы. 

Реттеу ортасы қаржы нарығын реттеудің икемділігін арттыруға, қаржылық 

қызметтердің қолжетімділігін дамытуға және арттыруға, жаңа қаржылық өнімдерді 

енгізуге бағытталған.  

Ерекше реттеу режимін енгізу мерзімі қатысушы мен Ұлттық банк арасындағы шарт 
шеңберінде айқындалады, бірақ 5 жылдан аспайды.  

Мыналар ерекше реттеу режимінің қатысушылары болып табылады:   
1) қаржы ұйымдары; 
2) қаржы саласында, ресурстар мен көрсетілетін төлем қызметтерін 

шоғырландырумен байланысты салада қызметін жүзеге асыратын заңды тұлғалар. 
Ерекше реттеу режиміне қатысу үшін өтініш берушілер қатысушыларды іріктеу 

өлшемшарттарына сәйкес келуге және Ұлттық Банкке құжаттар тізбесімен қоса, қатысуға 
өтінішін жіберуге тиіс.  

Іріктеу өлшемшарттары және қатысу үшін қажетті құжаттар тізбесі «Ерекше реттеу 
режимі шеңберінде қызметті жүзеге асыру туралы шарт жасасу үшін құжаттарды іріктеу 
өлшемшарттарын және қарау қағидаларын бекіту туралы» Қазақстан Республикасы 
Ұлттық Банкі Басқармасының 2018 жылғы 27 қыркүйектегі № 225 қаулысымен (2018 
жылғы 26 қазанда Нормативтік құқықтық актілерді мемлекеттік тіркеу тізілімінде № 17614 
болып енгізілген) бекітілген.  

Қатысушыларды іріктеу өлшемшарттары  
Өтініш берушінің құжаттарын қарау қорытындылары бойынша Ұлттық Банк әрбір 

қатысушы үшін талаптары жеке белгіленетін ерекше реттеу режимінің шеңберінде 
қызметті жүзеге асыру туралы шарт жасасудың орындылығы туралы шешім қабылдайды.   

Үлгілік шарт «Ерекше реттеу режимі шеңберінде қызметті жүзеге асыру туралы 
үлгілік шартты бекіту туралы» Қазақстан Республикасы Ұлттық Банкі Басқармасының 
27.09.2018ж. №226 қаулысымен (2018 жылғы 29 қазанда Нормативтік құқықтық актілерді 
мемлекеттік тіркеу тізіліміне №17629 болып енгізілген) бекітілген.  
 

 
Толығырақ ақпаратты БАҚ өкілдері мынадай телефон бойынша ала алады: 

+7 (727) 704 585  
e-mail: press@nationalbank.kz 

www.nationalbank.kz  
 

 


